
தமிழகத்தில் மின் கட்டணம் உயராது: 
அமைச்சர் சிவசங்கர் திட்டவட்டம்

சென்னை, மே.21-– 
தமிழகத்தில் மின் கட்டணம் உயராது என்று 

அமைச்சர் சிவசங்கர் தெரிவித்துள்ளார். 
தமிழகத்தில் நடப்பாண்டு வருகிற ஜூலை மாதம் 

1-ந் தேதி முதல், தமிழகத்தில் மின்கட்டணம் 3.16 
சதவீதம் வரை உயர்த்தப்பட வாய்ப்பு இருப்பதாக 
தகவல்கள் வெளியாகி உள்ளது. 

இதற்கிடையே  மின்சாரத்துறை அமைச்சர் 
சிவசங்கர் நேற்று வெளியிட்ட அறிக்கையில் 
கூறியிருப்பதாவது:–- 

கடந்த சில நாட்களாக மின் கட்டண உயர்வு 
குறித்து அதிகாரப்பூர்வமற்ற தகவல்கள் வெளிவந்த 
வண்ணம் உள்ளன. தற்சமயம், மின் கட்டண 
உயர்வு குறித்து எந்தவித ஆணையும், தமிழ்நாடு 
மின்சார ஒழுங்குமுறை ஆணையத்தினால் 
வெளியிடப்படவில்லை. 

எனினும், ஒழுங்குமுறை ஆணையம், 
மின்கட்டணம் த�ொடர்பான ஆணை 
வழங்கிடும்போதும், அதனை 
நடைமுறைப்படுத்தும்போதும், வீட்டு மின் 
நுகர்வோர்களுக்கு எந்தவித மின் கட்டண உயர்வும் 
இருக்கக்கூடாது என்றும், தற்போது வழங்கப்படும் 
அனைத்து இலவச மின்சார சலுகைகளும் த�ொடர 
வேண்டும் என்றும் முதலமைச்சர்  ஸ்டாலின் 
அறிவுறுத்தியுள்ளார். 

இவ்வாறு அதில் கூறப்பட்டுள்ளது. 

பெயர் மாற்றம்
Shaik Akbar Kausar Yasir 
Arafath, தந்தை பெயர்: Shaik 
Akbar Kausar, பிறந்த தேதி: 
25.05.1985, .367, C. 
 ,   
 ,   – 
635 752,   
என்ற முகவரியில் வசிக்கும்        
நான்  இனி shaik akbar 
yasir arafath என்று 
அழைக்கப்படுகிறேன்.

Shaik Akbar Kausar Yasir 
Arafath

சென்னை, மே 21–  
 மீன்வளம் – மீனவர் நலத்துறை 

அமைச்சர் அனிதா ஆர்.
ராதாகிருஷ்ணன் நேற்று (20–

ந் தேதி) தமிழ்நாட்டின் கடல் 
மீனவக் குடும்பங்களுக்கு மீன்பிடி 
தடைக்கால நிவாரணம் வழங்கும் 
திட்டத்தினை த�ொடங்கி வைத்தார்.   

நடப்பாண்டின் மீன்பிடி 
தடைக்காலத்தில் தமிழ்நாட்டின் 
14 கடல�ோர மாவட்டங்களில் 
உள்ள 1.75 லட்சம் கடல் மீனவக் 
குடும்பங்களுக்கு, மீன்பிடி 
தடைக்கால நிவாரணத் த�ொகையாக 
ரூ.8,000 வீதம் வழங்கிடும் ப�ொருட்டு, 
அரசு ரூ.140.07 க�ோடி நிதி ஒப்பளிப்பு 
வழங்கியுள்ளது.   

இத்திட்டத்தினை த�ொடங்கி 
வைத்திடும் முகமாக சென்னை, 
நந்தனத்தில் உள்ள மீன்வளம் மற்றும் 
மீனவர் நலத்துறை ஆணையரகத்தில் 
நடைபெற்ற நிகழ்ச்சியில், அமைச்சர் 
அனிதா ஆர்.ராதாகிருஷ்ணன் 
திருவள்ளுர், சென்னை மற்றும் 
செங்கல்பட்டு ஆகிய 3 கடல�ோர 
மாவட்டங்களை சேர்ந்த தலா 10 
மீனவ பயனாளிகளுக்கு மீன்பிடி 
தடைக்கால நிவாரணத் த�ொகையினை 
அவரவர் வங்கிக் கணக்கில் 
வரவு வைத்திடும் வகையிலான 

மீனவக் குடும்பங்களுக்கு 
மீன்பிடி தடைக்கால நிவாரணம் தலா ரூ.8,000-: 

அனிதா ராதாகிருஷ்ணன் துவக்கி வைத்தார்  

ஆணைகளை வழங்கினார்.   
கடல் மீன்வளத்தைப் 

பேணிக்காத்திட, தமிழ்நாட்டில் 
ஒவ்வொரு ஆண்டும் கிழக்குக் 
கடற்கரை பகுதிகளில் ஏப்ரல் 15–
ம் தேதி முதல் ஜூன் 14–ம் தேதி 
வரையிலும், மேற்கு கடற்கரை 
பகுதியில் ஜூன் 1ஆம் தேதி முதல் 
ஜூலை 31ஆம் தேதி வரையிலும் 61 
நாட்களுக்கு மீன்பிடி தடைக்காலம் 
அமல்படுத்தப்பட்டு வருகிறது.   

ஒவ்வொரு ஆண்டும் மீன்பிடி 
தடைக்காலத்தின் ப�ோது 
மீன்பிடி விசைப்படகுகள், 
இழுவலைப்படகுகளில் மீன்பிடிப்பு 
செய்யும் பணியாளர்கள் மற்றும் 
முழுநேர மீன்பிடிப்பினை சார்ந்து 
வாழும் மீனவ குடும்பங்களுக்கு 

த�ொழிலின்றி வாழ்வாதாரம் 
முற்றிலும் பாதிக்கப்படுவதால், 
மீன்பிடி தடைகால நிவாரணத் 
த�ொகை வழங்கப்படுகிறது.   

 ராமநாதபுரம் மாவட்டத்தில் 
18.8.2023 அன்று நடைபெற்ற மீனவர் 
நல மாநாட்டில், முதலமைச்சரால் 
அறிவிக்கப்பட்டதற்கிணங்க, கடந்த 
ஆண்டு முதல் மீன்பிடி தடைக்கால 
நிவாரணத் த�ொகையானது ரூ.5,000-
லிருந்து ரூ.8,000-ஆக உயர்த்தி 
வழங்கப்படுகிறது. இந்நிகழ்ச்சியில், 
மீன்வளம் மற்றும் மீனவர் நலத்துறை 
அரசுச் செயலாளர் ந.சுப்பையன், 
மீனவர் நலத்துறை ஆணையர் 
இரா.கஜலட்சுமி மற்றும் துறை 
அலுவலர்கள் கலந்து க�ொண்டனர்.   

எல�ோன் மஸ்க் 
திடீர் அறிவிப்பு

த�ோஹா, மே 21–
 உலகப் பணக்காரர்களில் ஒருவரும், 

டெஸ்லா, ஸ்பேஸ் எக்ஸ் ப�ோன்ற 
நிறுவனங்களின் தலைவருமான 
எல�ோன் மஸ்க், அமெரிக்க அரசியல் 
களத்தில் தனது நிதிப் பங்களிப்பை 
நிறுத்தப் ப�ோவதாக அறிவித்துள்ளார். 

கத்தாரில் நடந்த ஒரு ப�ொருளாதார 
மாநாட்டில் பேசிய மஸ்க், முன்னாள் 
அமெரிக்க அதிபர் ட�ொனால்ட் 
டிரம்பின் தேர்தல் பிரச்சாரம் மற்றும் பிற 
குடியரசுக் கட்சியினருக்கு ஆதரவாக 
சுமார் 300 மில்லியன் டாலர்களை 
செலவழித்த நிலையில், "நான் 
எதிர்காலத்தில் மிகக் குறைவாகவே 
செய்யப் ப�ோகிறேன், நான் ப�ோதுமான 
அளவு அரசியலுக்காக செலவு 
செய்துள்ளதாக நினைக்கிறேன்" என்று 
தெரிவித்துள்ளார். 

டிரம்பின் தீவிர ஆதரவாளராக 
மஸ்க் தன்னை வெளிப்படுத்திக் 
க�ொண்டதால், டெஸ்லா 
நிறுவனத்திற்குப் பெரும் சரிவு 
ஏற்பட்டது. மஸ்கின் அரசியல் 
நிலைப்பாடுகள் காரணமாக 
டெஸ்லாவிற்கு எதிராக பல்வேறு 
ப�ோராட்டங்கள் வெடித்தன. இது 
டெஸ்லாவின் விற்பனை மற்றும் 
பங்கு விலையில் கணிசமான 
சரிவுக்கு வழிவகுத்தது. டிரம்ப் 
அதிபராகப் பதவியேற்ற பிறகு, 
டெஸ்லாவின் பங்கு சுமார் 20 சதவீதம் 
வீழ்ச்சியடைந்தது குறிப்பிடத்தக்கது. 
இருப்பினும், மஸ்கின் இந்த 
சமீபத்திய அறிவிப்பு, டெஸ்லா 
பங்குகளில் 3.3 சதவீதம் சிறிய 
ஏற்றத்தை கொடுத்துள்ளது. 

 காலாண்டு லாபங்கள் சரிந்து 
வருவதும்  மஸ்கின் இந்த முடிவுக்குக் 
காரணமாக இருக்கலாம் எனப் 
பரவலாகப் பேசப்படுகிறது. 

இஸ்லாமாபாத், மே 21–
பாகிஸ்தானின் தென்மேற்கு 

பலூசிஸ்தான் மாகாணத்தில் உள்ள 
குஜ்தார் மாவட்டத்தில், இன்று 
காலையில் பள்ளி பேருந்து அருகே 
குண்டு வெடித்ததில் 4  மாணவர்கள் 
க�ொல்லப்பட்ட நிலையில் 30க்கும் 
மேற்பட்டோர் காயமடைந்தனர்.

இந்த வெடிகுண்டு விபத்து குறித்து, 
குஜ்தார் துணை ஆணையர் யாசிர் 
இக்பால் தாஷ்டி கூறி இருப்பதாவது:–

பலூசிஸ்தான் மாகாணத்தில் 
குஜ்தார்  மாவட்டத்தில் வெடிகுண்டு 
நிரப்பப்பட்ட வாகனம் சாலைய�ோரம் 
நிறுத்தப்பட்டிருந்த நிலையில், பள்ளி 
மாணவர்கள் மற்றும் ஊழியர்களை 
ஏற்றிச் சென்ற பேருந்து, குஜ்தார் 
மாவட்டத்தின் ஜீர�ோ பாயிண்ட் 
பகுதிக்கு அருகே சென்றது. 
அப்போது இந்த குண்டு வெடிப்பு 
நிகழ்ந்துள்ளது. குண்டுவெடிப்பில் 
காயமடைந்தவர்களில் பலரின் 
நிலைமை கவலைக்கிடமாக 
இருப்பதால், பலி எண்ணிக்கை 
அதிகரிக்கக்கூடும் என 
அஞ்சப்படுகிறது. மாவட்ட 
மருத்துவமனைகளில் அவசரநிலை 
அறிவிக்கப்பட்டு, அனைத்து 
மருத்துவ ஊழியர்களும் 
வரவழைக்கப்பட்டுள்ளனர். 
போலீசார் தேடுதல் வேட்டை

இந்த சம்பவத்தை நேரில் 
கண்டவர்கள் கூறுகையில், 
சக்திவாய்ந்த குண்டுவெடிப்பில் 
பேருந்து முற்றிலும் சேதமடைந்தது. 

குண்டுவெடிப்புக்குப் பிறகு, ப�ோலீசார் 
அப்பகுதியை சுற்றி வளைத்து, 
குற்றவாளிகளைப் பிடிக்க தேடுதல் 
வேட்டை நடத்தினர். 

இந்தச் சம்பவம் குறித்து 
விசாரணை த�ொடங்கப்பட்டுள்ளது. 
வெடிகுண்டின் தன்மை குறித்து 
கண்டறியப்பட்டு வருகிறது. 

இந்த தாக்குதலுக்கு இதுவரை எந்த 
அமைப்பும் ப�ொறுப்பேற்கவில்லை. 
இருப்பினும், பலூசிஸ்தான் 
பிரிவினைவாதிகள் மீது சந்தேகம் 
திரும்பி உள்ளது. பலூசிஸ்தான் 
லிபரேஷன் ஆர்மியின் (BLA) கடந்த 
கால தாக்குதல்களில், பாதுகாப்புப் 
படையினர் மற்றும் ப�ொதுமக்கள் 
அடிக்கடி இலக்காக இருந்துள்ளனர். 
பலூசிஸ்தான் லிபரேஷன் ஆர்மி, 
அமெரிக்காவால் 2019 ஆம் ஆண்டில் 
ஒரு பயங்கரவாத அமைப்பாக 
அறிவிக்கப்பட்டது குறிப்பிடத்தக்கது. 

இதுப�ோன்ற பெரும்பாலான 
தாக்குதல்களுக்கு பலூசிஸ்தான் 
லிபரேஷன் ஆர்மி 
ப�ொறுப்பேற்றுள்ளது. இந்த குழுவிற்கு 
அண்டை நாடான இந்தியாவின் 
ஆதரவு இருப்பதாக பாகிஸ்தான் 
கூறுகிறது. 

கடந்த மார்ச் மாதம் நடந்த ஒரு 
க�ொடூரமான தாக்குதலில், பாகிஸ்தான் 
கிளர்ச்சியாளர்கள் பலூசிஸ்தானில் 
நூற்றுக்கணக்கான பயணிகளை 
ஏற்றிச் சென்ற ஒரு ரயிலைத் தாக்கி, 
33 பேரைக் க�ொன்றனர் என்பது 
குறிப்பிடத்தக்கது.  

பாகிஸ்தானில் குண்டு வெடித்து
பள்ளி மாணவர்கள் 4 பேர் பலி

சென்னை, மே 21–
சென்னை கிண்டி 

கத்திப்பாரா மேம்பாலத்தின் 
சென்டர் மீடியனில் கார் 
ம�ோதி விபத்துக்குள்ளான 
சம்பவத்தில், காயமடைந்த 
நபர்களை காவல்துறையினர் 
மீட்டு மருத்துவமனைக்கு 
அனுப்பி வைத்தனர். 

சென்னை திருவ�ொற்றியூரில் 
இருந்து ராமாபுரம் ந�ோக்கிச் 
காலை 9 மணியளவில் கார் 
ஒன்று சென்றுள்ளனது. 
கத்திப்பாரா மேம்பாலத்தில் 

சென்று க�ொண்டிருந்த ப�ோது 
கார் கட்டுப்பாட்டை இழந்து 
சாலையில் அமைக்கப்பட்டுள்ள 
தடுப்புகள் மீது சரமாரியாக 
ம�ோதி விபத்துக்குள்ளானது. 
இந்த விபத்தில் காரில் பயணித்த 
பெண்கள் காயமடைந்துள்ளார். 
பெண்கள் காயம்

இது குறித்து 
க ா வ ல் து றை  யி ன ரு க் கு 
தகவல் தெரிவிக்கப்பட்டது. 
உடனடியாக விரைந்து வந்த 
போலீசார் காயமடைந்த 
பெண்களை மீட்டு 

ஆம்புலன்ஸ் மூலம் மருத்துவமனைக்கு அனுப்பி 
வைத்தனர். த�ொடர்ந்து இந்த விபத்து குறித்து 
வழக்கு பதிவு செய்த காவல்துறையினர் விசாரணை 
மேற்கொண்டனர். 

காயமடைந்தவர்கள் குறித்து போலீசார் 
விசாரணை மேற்கொண்டு வருகின்றனர். மேலும் 
இந்த சம்பவத்தால் சுமார் ஒரு மணி நேரத்திற்கும் 
மேலாக ப�ோக்குவரத்து பாதிப்பு ஏற்பட்டது.   

கிண்டி கத்திப்பாரா மேம்பாலத்தில் 
சென்டர் மீடியனில் கார் மோதி விபத்து

காயமடைந்த பெண்கள் மருத்துவமனையில் அனுமதி

